
Waslilna Dizzjunarju-Teÿawru ædid
 bil-Malti  ta’ Mario Serracino Inglott.

Dizzjunarju tajjeb œafna gœall-uÿu ta’ kull Malti
Dan id-Dizzjunarju jinsab gœall-bejgœ 
mill-Uffiççju ta’ The Maltese Herald

 PO Box 330 Merrylands NSW 2160
jew billi ççemplu fuq (02) 9637 9992

Prezz ta’ $45 u ÿidu $10 gœall-posta.

Dan hu d-Dizzjunarju li qed jintuÿa gœat-Tisliba tagœna

Fl-edizzjoni ta’ din is-sena taÿ-
Ÿagœÿugœ/a tas-Sena, li kienet 
it-tmintax-il waœda, organizzat mill-
Fondazzjoni OASI u li saret fil-Lu-
kanda Ta’ Çenç, f’Sannat, nhar is-
Sibt 20 ta’ Novembru, kien hemm 
disa’ nominazzjoniet minn diversi 
organizzazzjonijiet madwar Malta 
u Gœawdex. Kif titlob it-tradizzjoni 
ta’ din iç-çerimonja, Dun Man-
wel Cordina, Direttur Æenerali tal-
Fondazzjoni OASI, mgœejjun minn 
Sarah Caruana Iÿ-Ÿagœÿugœa tas-
Sena tal-aœœar edizzjoni li gœaddiet, 
ippreÿenta lil kull nominat u nomi-
nata çertifikat u trofew ta’ rikonoxxi-
ment, apprezzament u tifkira.

L-aktar mument eççitanti u 
kommoventi tas-serata kien meta 
n-Nutar Dr. Enzo Refalo, Presi-
dent tal-Kumitat tal-Gœaÿla, qara ir-
rapport tal-istess Kumitat u œabbar 
fost applaws l-isem ta’ Sarah Borg 
bœala “Iÿ-Ÿagœÿugœa tas-Sena 
2010”.  Kif deher mill-istess rapport 
tal-gœaÿla, il-membri tal-kumitat 
kellhom deçiÿjoni verament diffiçli 
x’jieœdu gœaliex l-inizjattivi u l-im-
penn soçjali taÿ-ÿgœaÿagœ nominati 
kienu qawwija œafna.

Sarah Borg hija minn Birkirkara, 
gœalliema fi skola primarja f’Malta u 
æiet innominta mill-Grupp Flimkien 
Naslu. F’dan il-grupp Sarah tgœin 
nies b’diÿabilità intelletwali, fejn 
bœala parti mit-tim Sarah œadmet 
sabiex huma stess jkunu jistgœu 
isemmgœu leœinhom fis-soçjetà 

Maltija.
Sarah Borg ingœatat personal-

ment is-shield ta’ “Iÿ-Ÿagœÿugœ/a 
tas-Sena 2010” minn idejn l-E.T 
il-President ta’ Malta, Dr. George 
Abela.  Sarah ser iÿomm din ix-
shield gœal sena sœiœa, sakemm 
tnax-il xahar ieœor tkun hi stess 
mistiedna tgœaddiha lil xi ÿagœÿugœ 
jew ÿagœÿugœa oœra, f’edizzjoni 
oœra ta’ dan ir-rikonoxximent.

L-gœan ta’ din l-attività huwa 
wieœed ta’ rikonoxximent pubb-
liku kif ukoll ta’ inkoraææiment 
liÿ-ÿgœaÿagœ li jwettqu œidma ta’ 
volontarjat fil-komunità. Dan ir-

rikonoxximent jingœata liÿ-ÿgœa-
ÿagœ kollha nominati li jkunu wrew 
inizjattiva u kreattività filantropika, 
soçjali jew kulturali u li jkunu qdew 
dmirijiethom ordinarji b’onestà, 
dedikazzjoni u effiçjenza.

Ta’ min jgœid li dan l-avveni-
ment huwa differenti minn premi-
jiet simili, gœaliex fih ma jintgœaÿilx 
rebbieœ jew rebbieœa, iÿda dawk 
kollha nominati jiæu onorati u rikon-
oxuti, gœad li fl-aœœarnett jintagœÿel 
minn fosthom xi œadd biex ikun 
l-ambaxxatur jew ambaxxatriçi 
taÿ-ÿgœaÿagœ kollha quddiem is-
soçjetà gœal sena sœiœa.

Il-President ta’ Malta u Dun Manwel Cordina flimkien maÿ-ÿgœaÿagœ li æew nominati.  Mix-xellug jidhru Steve 
Diacono (Sliema), Jana Karamatskos (Birgu), Keith Bonnici (Marsaskala),  Sarah Borg (Birkirkara), Nathan 
Portelli (Nadur), Jessica Grima (Iklin), Daniela Cauchi (Mellieœa), James Aquilina (Luqa).  Dillon Mercieca, 

persuna oœra nnominata ma kienx preÿenti gœaç-çerimonja

SARAH BORG maœtura bœala 
“Iÿ-ŸAGŒŸUGŒA TAS-SENA 2010”

Sarah Borg tidher tiæi ppreÿentata bix-xhield mill-President ta’ Malta, 
l-Eçç. Tiegœu Dr George Abela.  Jidher ukoll Dun Manwel Cordina, 

Direttur Æenerali tal-Fondazzjoni OASI

L-Gœaqda Drammatika Xewkija tellgœet produzzjoni oriæinali oœra, Çella 86.  Din id-darba, fit-Teatru Æovan-
ni, fiç-Çentru Parrokkjali, is-Sibt 20 u l-Œadd 28 ta’ Novembru, filgœaxija, œaduna fit-tieni gwerra dinjija, meta 
Adolf Hitler kellu poter assolut fuq il-Æermanja. 

Çella 86

Il-Œadd 3 t’Ottubru, 2010, l-Eçç. Tiegœu l-Isqof Nikol Cauchi ÿar is-
Santwarju tal-Madonna tal-Grazzja tal-Patrijiet Kapuççini fir-Rabat f’waœda 
mill-aœœar attivitajiet qabel ma miet, fl-okkaÿjoni tal-festa ta’ San Franæisk 
t’Assisi. Wara li kkonçelebra l-Quddiesa tal-festa flimkien mal-patrijiet u 
mbagœad œareæ fuq iz-zuntier biex ibierek il-pets u annimali oœra, daœal 
jistrieœ fis-sagristija tal-knisja. Hemmhekk iltaqa’ ma’ Vincent Vella li kien 
l-animatur waqt il-quddiesa tal-festa. Id-diskors bœaç-çirasa u kelma ææib 
l-oœra, d-diskors waqa’ fuq iÿ-ÿmien tas-sittinijiet meta l-Eçç. Tiegœu kien 
imexxi l-uffiççju tal-Moviment Azzjoni Soçjali fir-Rabat.

Kien f’dan il-waqt li l-Eçç Tiegœu skopra li Salvu Vella, illum mejjet, il-
persuna li miegœu kien spalla ma’ spalla fit-tmexxija ta’ dan l-uffiççju jaœbat 
missier Vincent. L-Isqof fakkar li l-MAS kellhom daqsxejn ta’ uffiççju fit-tieni 
sular f’tarf it-trejqa Sir Adrijanu Dingli, faççata tal-bieb tal-æenb tal-Banca 
Giuratale, f’rokna tat-Tokk, illum Pjazza Indipendenza. L-Isqof qal li flimkien 
ma’ Salvu æie li marru Malta biex jiddefendu xi œaddiema dwar xi problemi 
ÿgœar li dawn kienu jiltaqgœu magœhom fuq il-postijiet tax-xogœol tagœhom. 
Hu qal li l-gœajnuna ta’ Salvu kienet indispensabbli gœalih bl-informazzjoni 
li kien jagœtih dwar il-postijet tax-xogœol, peress li hu kien sajjem gœal kollox 
dwar dan. Hu qal li æie li rnexxielhom isolvu xi problemi b’sodisfazzjon kbir 
gœalihom u gœall-œaddiema konçernati.

Vincent Vella (lemin) mir-Rabat, Gœawdex jidher flimkien 
mal-Eçç. Tiegœu Mons. Isqof  Nikol Cauchi fis-Sagristija tal-Knisja 
tal-Patrijiet Kapuççini, tar-Rabat.  Jidher ukoll Dun Renato Borg, li 

allura kien is-segretarju privat tiegœu

L-Isqof Cauchi u t-tmexxija 
tal-Moviment Azzjoni Soçjali

Il-bust li qed jinœadem mill-iskultur Alfred Camilleri Cauchi u li ser 
jkun parti minn monument li ser isir fil-Knisja Katidrali propju fil-kappella 
ta’ Sant’Ursula fuq il-qabar ta’ Mons Isqof Nikol Cauchi. Il-Monument æie 
ddisinjat mill-istess artist. Ta’ min jgœid illi xi faÿijiet mill-immudellar saru 
æewwa is-Seminarju tal-Qalb ta’ Æesù, f’Gœawdex,  fejn l-Isqof Cauchi kien 
preÿenti. Il-bronÿ ser jinœadem æewwa waœda mil-aqwa Funderiji madwar 
id-dinja li hija magœrufa bœala Chiurazzi æewwa Napli fl-Italja.

Bust tal-Isqof Cauchi

